
〈之亂爲義。而終掠亂而求之。是以亂易亂。其去幾何。誠欲𥨊其詞。則保人之姦不正。明之母。則背人之惠。不祥。是用因諭短章。願自陳啓。猶懼兄之〉

〈見難。因鄙靡之詞。以求必至。非禮之動。能不隗心。特願以禮自保。無及於亂。言畢飜然而逝。張自失者久之。復踰而出。由是絶望矣。奉勞歌伴。𠕂和〉

〈前聲。屈指幽期唯恐誤。恰到春宵明月當三五。紅影壓墻花宻處。花陰便是桃源路。不謂蘭誠金石固。歛袂怡聲。恣把多才數。惆悵空囬誰未語。只〉

〈應化作朝雲去。後數夕張君臨軒獨寢。驚歘而起。則紅娘歛衾携枕而至。撫張曰。至矣至矣。睡何爲哉。並枕重衾而去張生拭目危坐久之。猶疑夢〉

〈寐。俄而紅娘捧崔而至。至則嬌羞融冶。力不能運支體。向時之端麗。不復同美矣。是夕旬有八日矣。斜月晶滎。幽輝半床。張生飄飄然。且疑神仙之〉

〈徒。不謂從人間至也。有頃寺鍾鳴曉紅娘促去。崔氏嬌啼宛轉。紅娘又捧而去。終夕無言。張生自疑於心曰。豈其夢耶。所可明者。粧花臂。香在衣。泪〉

〈光熒熒然。猶瑩於茵席而已。奉勞歌伴。𠕂再和前聲。　數夕孤眠如度歲將爲今生會合終無計正是斷腸凝望際雲心捧得姮娥至。玉困花柔羞未〉

〈收泪端麗妖嬈。不與前時比。人去月斜疑夢寐。衣香猶在粧留臂。　此後又十數日。杳不復知。張生賦會真詩三十韻未畢。而紅娘至。因授之以貽〉

〈崔氏。自是復容之。朝隠而出。暮隱而入。同安於向所謂西厢者一月矣。張生將徃長安。先以情喻之。崔氏宛無難詞。然愁怨之容動人矣。欲行之𠕂〉

〈夕不可復見。而張生遂西。奉勞歌伴。𠕂和前聲。　一夢行雲還暫阻。盡把染誠綴作新詩句。幸有青鸞堪宻付。良宵從此無虚度。兩意相歡朝又暮。〉

〈不奈郎鞭。暫指長安去。最是動人愁怨處。離情盈把終無語。不數月張生復𣸯於蒲。舍於崔氏者又累月。張生雅知崔氏善屬丈。求索𠕂三。終不可〉

〈見。雖待張生之意其序。然而未嘗以詞繼之。異時獨夜操琴。愁弄凄惻。張竊聴之。求之則不復鼓矣。張生以丈調及期又當西去。當去之夕。崔恭貌怡聲。〉

〈徐謂張曰。始亂之。今棄之。固其宜矣愚不敢恨。必也君終之。亦君之惠也。又何必深感於此行。然則君既不懌無以奉寧。君嘗謂我善鼓琴。今且徃〉

〈矣。既逵君此誠。因命拂琴鼓霓裳羽表序不數聲。哀音怨亂。不復知其是曲。左右皆欷歔。崔技琴擁面泣下。流連趣歸鄭所。遂不復至奉勞歌伴。再〉

〈和前聲。　碧沼鴛鴦交鵛舞。正恁雙栖又遣分飛去。洒翰贈言終不許。援琴請盡奴心素。曲未成聲先怨慕。忍淚凝情強作霓裳序。彈到離愁凄咽〉


〈處絃腸俱斷梨花雨。詰旦張生遂行明年丈戰不利遂止於京因貽書於崔氏。緘執之詞粗載於此書曰捧覧來問。撫愛過深。兼惠花勝一合。口脂〉

